                                                                                                               Балам ,бу байракъ сенинъ,
                                                                            Балам, бу топракъ сенинъ,
                                                                            Балам, бу гузель Къырым сенинъки, 
                                                                            Унутма,яврум,асла унутма
                                                                                                (Ахмет Ихсан Къырымлы)

Мевзу: Ана тилимиз-миллетимизнинъ джаны.
Макъсад: Ана тилининъ гузеллиги ве назиклиги,къувети,тарихы,зенгинлиги 
                   акъкъында балаларнынъ бильгилерини кенишлетмек,тувгъан         
                    тильге нисбетен урьмет дуйгъуларыны ашламакъ.
1) («Турие къайтарма оюны»)



Алып барыджы : 
              Мераба,мухтерем мусафирлер, севимли балалар .Бугунь биз тиль байрамында тувгъан къырымтатар тилимизнинъ аджайип дерьясына киреджекмиз.Онынъ не къадар гузель,зенгин ,татлы ,къадимий олгъаныны ис этеджекмиз.


2) («Алиме» оюны)

1-нджи бала: 
                            Мен бир сабий экенде,
                             Дёртаякълап юргенде,
                           «Ана» деп,мен сёз къаттым,
                           О куньден сонъ эр кунь мен 
                           Эки- учь сёз огрендим.
                           Окъуп-язам бугунь мен,
                           Ана тилим бу меним.
                           Бильмесенъ озь тилинъни,
                           Огренмезсинъ илимни.
                           Терек олып осерсинъ ,
                           Бир шей бильмей олерсинъ.

3.  («Къызлар» йыры)

2-нджи бала

                   	Эр бир халкънынъ озь тили бар
                    Яресинен сырдашкъан 
                    Балдан татлы о тиль онъа,
                    О бир вакъыт унутымай.

4.(«Тым-тым» оюны)

3-нджи бала. 
                   
                       Меним тувгъан халкъымнынъ да 
                        Озь тили бар йырлашкъан 
                        Бинъ бир йылдыз арасында 
                         Бу тиль манъа тувгъан ай.

5.(«Йигитлер» йыры.)
           4-нджи бала.
                                      Анайымнынъ тили,эй ана тилим!
                                      Анамнынъ сютюнен кирдинъ къаныма,
                                       Айнени айткъансынъ манъа муляйим,
                                       Къундакъта яткъанда ,турып янымда.
6. («Ёсман» оюны).
    5-нджи бала.
                               Анайым бу тильде айнени айткъан ,
                               Рухумда тесири,тамгъасы къалгъан.
                               Я насыл севмейим мен сени,тилим,
                               Бу тильде къонума тувгъаным илим.
7.(«Дохтур» йыры).
6-нджи бала 
                               Ана тилим –бу муаббетлик,
                                    севги йыры,
7-нджи бала:
                                          Ана тилим- бу той,
                                    джыйын,достлукъ,эйилик.
8-нджи бала
                                Ана тилим –йырджыларнынъ ольмез йыры.
9-нджи бала
                                 Ана тилим – бу  халкъ 
                                ичюн эбедийлик.
10-нджи бала .
                                  Бир арифни унутмам.
11-нджи бала.
                                Тувгъан халкъым оннен бахтлы
                                 Урь аятнынъ къойнунда.!


(«Багъчасарай къайтарма» оюны).
      
                                       
 

                                
                               


                                                                                                                  
                                           
